
ONOR. IMHALLEF
GIANNINO CARUANA DEMAJO

Seduta tas-27 ta' Ottubru, 2006

Citazzjoni Numru. 2303/1999/1

Bank of Valletta p.l.c.
Versus

Pyramid Hotels Limited; William Caruana; Edward u
Kim mizzewgin Ellul; William Caruana li b’dikriet tat-
23 ta’ Frar 2000 inhatar kuratur biex jidher ghall-
assenti Kenneth Caruana; Raymond u Angela
mizzewgin Demicoli; Carmel Camilleri; u Cloisters
Walk Limited

F'din il-kawza I-bank attur gieghed ifittex lis-socjeta
konvenuta Pyramid Hotels Limited bhala debitri¢i ewlenija
u lill-konvenuti |-ohrajn bhala garanti in solidum mad-
debitri¢i ewlenija biex iroddu flus moghtija lilhom b’self jew
b’overdratft.
I¢-Citazzjoni tghid illi bis-sahha ta’ diversi kontratti I-bank
attur kien ta lis-socjeta konvenuta Pyramid Hotels Limited
diversi somom ta’ flus b’self jew overdraft u I-konvenuti I-
ohrajn dahlu garanti ghar-radd ta’ dawn il-flus, min sa

ammont u min sa ammont iehor. Meta nfethet il-kawza d-
debitrici ewlenija kellha taghti lill-bank attur, bhala bilan¢
fil-loan u overdraft accounts, is-somma ta’ disa’ mija u
sittax-il elf, erba’ mija u wiehed u tmenin lira u sebgha u
sittin ¢entezmu (Lm916,481.67). Billi ghalxejn sejjan lill-
konvenuti b'ittra uffi¢jali biex ihallsu, il-bank attur fetah din
il-kawza u gieghed jitlob illi I-gorti:

1. tikkundanna lil Pyramid Hotels Limited thallas disa’
mija u sittax-il elf, erba’ mija u u wiehed u tmenin lira u
sebgha u sittin ¢entezmu (Lm916,481.67) flimkien ma’ |-
imghax ulterjuri mill-1 t'Ottubru 1999 sa meta jsir il-hlas;

2.  tikkundanna lil William Caruana in solidum ma’
Pyramid Hotels Limited ihallas sitt mija u sebgha u sittin
elf, disa’ mija u disghin lira (Lm667,990) flimkien ma’ I-
imghax ulterjuri mill-1 t'Ottubru 1998 sa meta jsir il-hlas;

3. tikkundanna lil Edward u Kim mizzewgin Ellul
Caruana in solidum ma’ Pyramid Hotels Limited ihallsu
tliet mija u sitta u ghoxrin elf u erba’ mitt lira (Lm326,400)
flimkien ma’ I-imghax ulterjuri mill-1 t'Ottubru 1998 sa
meta jsir il-hlas;

4.  tikkundanna lil Kenneth Caruana in solidum ma’
Pyramid Hotels Limited ihallas hames mija u tnejn u
disghin elf, disa’ mija u disghin lira (Lm529,990) flimkien
ma’ |-imghax ulterjuri mill-1 t'Ottubru 1998 sa meta jsir il-
hlas;

5. tikkundanna il Raymond u Angela mizzewdgin
Demicoli in solidum ma’ Pyramid Hotels Limited ihallsu
mija u hamest elef u sitt mitt lira (Lm105,6000) flimkien
ma’ |-imghax ulterjuri mill-1 t'Ottubru 1998 sa meta jsir il-
hlas;

6. tikkundanna lil Carmel Camilleri in solidum ma’
Pyramid Hotels Limited ihallas mija u hamsa u tmenin elf
u sitt mitt lira (Lm185,600) flimkien ma’ I-imghax ulterjuri
mill-1 ' Ottubru 1998 sa meta jsir il-hlas; u

7.  tikkundanna lil Cloisters Walk Limited in solidum ma’
Pyramid Hotels Limited ihallas mitejn elf lira (Lm200,000)
flimkien ma’ I-imghax ulterjuri mill-1 t'Ottubru 1998 sa
meta jsir il-hlas.

Qieghed jitlob ukoll I-ispejjez, fosthom dawk ta’ seba’ ittri
uffi¢jali, ilkoll tad-19 ta’ Jannar 1999, u tal-mandati ta’
sekwestru u ta’ gbid ipprezentati flimkien mac-citazzjoni.

Id-debitri¢i ewlenija Pyramid Hotels Limited ressqget dawn
l-e¢cezzjonijiet:

1. l-azzjoni kif maghmula hija irritwali u ghalhekk
ghandha tigi michuda ghax il-qorti ma tistax tikkundanna
lill-e¢cipjenti thallas bla ma gabel taghmel dikjarazzjoni illi
l-ecCipjenti hija debitrici tas-socjeta attrici fl-ammonti
indikati minnha; u

2. l-ammonti pretizi huma kontestati.

[I-konvenuti William Caruana proprio u Cloisters Walk
Limited ressqu dawn |-e¢¢ezzjonijiet:

1. l-azzjoni kif maghmula hija irritwali u ghalhekk
ghandha tigi michuda ghax il-qorti ma tistax tikkundanna
lill-ec¢ipjenti jhallsu bla ma qabel taghmel dikjarazzjoni illi
l-ecCipjenti huma debituri tas-soc¢jeta attrici fl-ammonti
indikati minnha;

2.  l-ammonti pretizi huma kontestati;

3. l-eccipjenti bhala garanti ma ghandhomx ikunu
kundannati jhallsu d-dejn ta’ Pyramid Hotels Limited u ma
ghandhomx ibatu spejjez kemm-il darba d-debitri¢i
ewlenija thallas hi d-dejn.

ll-konvenut Carmel Camilleri ressaq dawn I-e¢¢ezzjonijiet:
1. l-azzjoni kif maghmula hija irritwali u ghalhekk
ghandha tigi michuda ghax il-gorti ma tistax tikkundanna
lill-ec¢ipjent ihallas bla ma qabel taghmel dikjarazzjoni illi
l-ecCipjent huwa debitur tas-socjeta attrici fl-ammonti
indikati minnha,;

2.  l-ammonti pretizi huma kontestati;

3. l-ecCipjent bhala garanti ma ghandux ikun
kundannat ihallas d-dejn ta’ Pyramid Hotels Limited u ma
ghandux ibati spejjez kemme-il darba d-debitri¢i ewlenija
thallas hi d-dejn.

[l-konvenuti Raymond u Angela Demicoli ressqu dawn |-
eccezzjonijiet:

1. l-azzjoni kif maghmula hija irritwali u ghalhekk
ghandha tigi michuda ghax il-gorti ma tistax tikkundanna
lill-ec¢ipjenti jhallsu bla ma qabel taghmel dikjarazzjoni illi
l-ecCipjenti huma debituri tas-socjeta attrici fl-ammonti
indikati minnha,;

2. il-garanzija moghtija mill-konvenuti kollha hija ghal
ammont izjed minn dak |i ghandha taghti d-debitrici
ewlenija, u ghalhekk il-garanzija tmur kontra dak li jrid |-
art. 1927 tal-Kodici Civili;

3.  l-ammonti pretizi huma kontestati;

4. l-ecCipjenti bhala garanti ma ghandhomx ikunu
kundannati jhallsu d-dejn ta’ Pyramid Hotels Limited u ma
ghandhomx ibatu spejjez kemm-il darba d-debitrici
ewlenija thallas hi d-dejn.

[I-konvenut Edward Ellul u Kim Ellul ressqu dawn I-
eccezzjonijiet:

1. it-talbiet tas-socjeta attrici ma jistghux jintlagghu
ghax l-attri¢i gabret ghal gudizzju wiehed diversi talbiet li
tnisslu minn rapporti guridici separati bejn |-attrici u diversi

persuni; il-ligi ma tikkontemplax azzjoni bhal dik li ressqet
l-attrici, li ghalhekk hija nulla;
2.  l-attrici, jekk il-kawza tingata’ favuriha, sejra jkollha

numru ta’ krediti kanonizzati bis-sahha tas-sentenza i,
flimkien, huma aktar minn kemm ghandha tiehu;

3. l-azzjoni sejra tohloq diffikoltajiet “legalment
insormontabbli ta’ esekuzzjoni” minhabba [-pluralita ta’
relazzjonijiet guridici; u

4.  il-kreditu pretiz mis-socjeta attrici  jigbor fih
imghaxijiet komposti i I-ligi ma tridhomx.

[l-konvenut William Caruana ressaqg dawn l-e¢cezzjonijiet:
1. l-azzjoni kif maghmula hija irritwali u ghalhekk
ghandha tigi michuda ghax il-gorti ma tistax tikkundanna
lill-ec¢ipjenti jhallas bla ma qabel taghmel dikjarazzjoni illi
l-ecCipjenti huwa debitur tas-socjeta attrici fl-ammonti
indikati minnha,;

2.  l-ammonti pretizi huma kontestati;

3. l-ecCipjent bhala garanti ma ghandux ikun
kundannat ihallas d-dejn ta’ Pyramid Hotels Limited u ma
ghandux ibati spejjez kemme-il darba d-debitri¢i ewlenija
thallas hi d-dejn.

Ingisu l-ewwel |-e¢cezzjonijiet preliminari li jolqtu |-
pro¢edura li mxiet biha s-socjeta attrici u l-validita tal-
garanziji.

L-ec¢ezzjoni li tghid illi I-azzjoni ma tiswiex ghax il-qorti
ma tistax tikkundanna lill-konvenuti jhallsu bla ma gabel
tghid illi huma debituri hija e¢¢ezzjoni frivola u ma huwiex
mehtieg illi nahlu wisq hin fugha. Bizzejjed jinghad illi li
kieku tassew kienet mehtiega dikjarazzjoni bhal dik — li
fil-fatt ma hijiex mehtiega — fil-parti stampata fuq l-ewwel
faccata tac-Citazzjoni hemm talba biex ikunu mill-gorti

‘premessi d-dikjarazzjonijiet necessarji”. It-talba ghal
dikjarazzjoni ghalhekk saret, u I-e¢¢ezzjoni hija michuda.
Ec¢ezzjoni preliminari ohra tghid illi I-konvenuti li huma
garanti ma ghandhomx ikunu kundannati jhallsu d-dejn u
ma ghandhomx ibatu spejjez kemme-il darba d-debitri¢i
ewlenija thallas hi d-dejn.

Din |-e¢cezzjoni, li effettivament hija eécezzjoni ta’
eskussjoni taht l-art 1934 tal-Kodici Civili, ukoll hija frivola.
[I-konvenuti li huma garanti ntrabtu in solidum mad-
debitri¢i ewlenija, u l-art. 1935(b) tal-Kodi¢i Civili jghid illi I-
benefic¢ju ta’ eskussjoni ma jghoddx jekk il-garanti jkun
intrabat in solidum mad-debitur.

Eccezzjoni ohra tghid illi I-garanzija moghtija mill-
konvenuti kollha hija ghal ammont izjed minn dak i
ghandha taghti d-debitrici ewlenija, u ghalhekk il-garanzija
tmur kontra dak li jrid I-art. 1927 tal-Kodiéi Civili.

L-art. 1927 ighid hekk:

1927. (1) ll-garanzija ma tistax tkun ghal izjed minn dak
li jkollu jaghti d-debitur, langas ma tista’ ssir taht
kondizzjonijiet izjed gravuzi.

(2) Tista’ tinghata ghal bi¢ca biss mid-dejn, u taht
kondizzjonijiet anqas gravuzi.

(3) ll-garanzija ghal izjed mid-dejn jew maghmula taht
kondizzjonijiet izjed gravuzi, tiswa biss sa dags kemm
tkun I-obbligazzjoni principali.

Li kieku tassew il-garanzija kienet ghal izjed minn dak i
ghandha taghti d-debitrici ewlenija, il-konsegwenza ma
tkunx li I-garanzija ma tiswiex, izda biss illi tkun tiswa sa
dags kemm hu d-dejn tad-debitur ewlieni.

Fil-fatt, izda, il-garanzija ta’ kull garanti hija ghal angas
mhux ghal izjed mid-dejn ewlieni. Il-fatt illi l-ammont ta’
kull garanzija, maghduda kollha flimkien, huma izjed mid-
dejn ewlieni ma jfissirx illi nghatat garanzija ghal izjed mid-
dejn, ghax il-ligi taghti li jkun hemm aktar minn garanti
wiehed ghad-dejn kollu, kif ighid ¢ar l-art. 1937(1) tal-
Kodici Civili:

1937. (1) Meta tnejn min-nies jew izjed jidhlu bhala
garanti ta’ l-istess debitur u ghall-istess dejn, kull wiehed
minnhom ikun obbligat ghad-dejn kollu.

Din l-e¢¢ezzjoni wkoll hija ghalhekk mi¢huda.
Eccezzjoni ohra preliminari tghid illi t-talbiet tas-socjeta
attrici ma jistghux jintlagghu ghax I-attrici gabret ghal

gudizzju wiehed diversi talbiet li tnisslu minn rapporti
guridi¢i separati bejn I-attric¢i u diversi persuni; il-ligi ma
tikkontemplax azzjoni bhal dik li ressqt |-attri¢i, li ghalhekk
hija nulla.

Fil-fatt, izda, ir-“rapporti quridici” li ssemmi |-ec¢¢ezzjoni ma
humiex “separati”, ghax l|-obbligazzjonijiet tal-garanti
huma kollha marbutin kemm flimkien kif ukoll mad-dejn
ewlieni, li tieghu huma acc¢essoriji, bis-sahha tal-massima
illi accessorium sequitur principale. Effettivament, dak li
gieghed jintalab minghand kull konvenut huwa |-hlas ta’ |-
istess dejn, u ghalhekk is-socjeta attrici ghamlet sew li
fittxet lill-konvenuti kollha b’azzjoni wahda.

Din I-ec¢ezzjoni hija ghalhekk hazina u hija michuda.
Hazina wkoll hija |-e¢cezzjoni li tghid illi jekk il-kawza
tingata’ favur is-socjeta attri¢i, din sejra jkollha numru ta’
krediti kanonizzati bis-sahha tas-sentenza li, flimkien,
huma aktar minn kemm ghandha tiehu.

[l-kreditu ewlieni huwa wiehed ghalkemm il-konvenuti
huma marbuta flimkien in solidum. Ma hemm xejn fil-lidi li
jzomm milli ghall-istess kreditu tinghata aktar minn
garanzija wahda; anzi, kif rajna, I-art. 1937 espressament
ighid illi dan jista’ jsir. Naturalment, dan ma jfissirx illi I-
kreditur ikun jista’ jigbor I-istess dejn aktar minn darba,
ghax il-hlas jogtol I-obbligazzjoni, kanonizzata jew mhix.
Ghall-istess raguni, ma jkun hemm ebda diffikolta
“legalment insormontabbli ta’ esekuzzjoni” kif tghid I-ahhar
ecCezzjoni preliminari. Bhal fkull kaz fejn aktar minn
debitur wiehed ikun kundannat ihallas flimkien ma’ ohrajn
in solidum, il-kreditur ikun jista’ jesegwixxi kontra min irid
mid-debituri, izda, ladarba jkun thallas, il-kreditu tieghu
jintemm. Id-diffikoltajiet ma humiex insormontabbli izda
biss immaginariji.

L-eccezzjonijiet preliminari kollha huma ghalhekk michuda
u nistghu nghaddu issa biex ingisu I-e¢¢ezzjoni fil-meritu li

tghid illi s-somma mitluba hija wisq ghax tigbor fiha
mghaxijiet komposti. Effettivament, fis-seduta tal-11 ta’
Marzu 2003%, is-socjeta attrici stqarret illi “sa gabel ma

twaqqfu I-kontijiet mill-attri¢i jista’ jkun li I-imghaxijiet huma
komposti”.

. Fol. 175.

Din il-qorti hija familjari ma’ [-argumenti mressqga mill-bank
attur, u wkoll approvati fil-gurisprudenza, illi r-regola
kontra l-anato¢izmu tghodd fil-kaz ta’ mutwu izda mhux ta’
overdraft. Dawn Il-argumenti fl-ahhar mill-ahhar huma
mibnija fuq id-differenza bejn kuntratt ta’ mutwu u dak ta’
kont kurrenti b’facilita ta’ overdratft.

[l-kwistjoni, izda, fil-fehma ta’ din il-gorti, ma hijiex jekk
overdraft u mutwu humiex differenti — haga li ma hijiex
kontestata — izda jekk id-differenza hijiex hekk
fondamentali biex ghal wiehed tghodd regola ta’ ordni
pubbliku u ghall-iehor dik I-istess regola ta’ ordni pubbliku
ma tghoddx.

Meta tqis illi z-zewg kuntratti, effettivament, ghandhom il-
funzjoni illi jaghtu lil parti s-setgha li tingeda bi flus
mahruga mill-parti |-ohra, u aktar u aktar meta tqis illi I-
bank ghandu s-setgha illi, ad nutum, izomm il-facilita ta’
overdraft u jikkonverti r-relazzjoni fwahda ta’ self, u meta
tqis ukoll illi fil-kawza tallum il-bank gabar il-bilanci flimkien
fazzjoni wahda, aktar tkun impressjonat bix-xebh milli bid-
differenzi bejn iz-zewd negozji, u certament tasal biex
tghid illi d-differenzi ma humiex dagshekk fundamentali illi
jiggustifikaw l|-applikazzjoni ta’ norma ta’ ordni pubbliku
fkaz wiehed izda u mhux ukoll fl-iehor.

F'kull kaz, ma huwiex kontestat illi parti mis-somma
mitluba kienet il-bilan¢ ta’ loan account u mhux ta’
overdaft, u ghalkemm il-bank attur ghamel il-pass li jibda
jippretendi illi I-“loan bankarju” wkoll huwa negozju
privileggjat, jew, ahjar, illi I-bank huwa kreditur privileggjat
— il-kelma “privileggjat” hawn hija uzata fis-sens li huwa
stmat ahjar minn haddiehor u mhux fis-sens tekniku ta’
garanzija in re — u f'dan il-kaz ta’ “loan bankarju” wkoll ir-
regola kontra l-anato¢izmu ma tghoddx, il-gurisprudenza
ghadha ma waslitx sa hemm, u ghalhekk ghall-ghanijiet
ta’ din il-kawza — kemm jekk din il-qorti tilga’ I-e¢¢ezzjoni
ta’ anatoc¢izmu dwar il-bilan¢ kollu u kemm jekk tilgaghha
biss dwar il-parti ta’ dejn li hija I-bilan¢ ta’ loan u mhux ta’
overdraft — sejjer ikun mehntieg illi jingiebu provi dwar
kemm ikun il-bilan¢ bl-imghaxijiet komposti u kemm ikun
il-bilan¢ bl-imghaxijiet semplici.

ll-qorti ghalhekk ghalissa tipprovdi billi tichad I-
eccezzjonijiet preliminari kollha u tirriserva li tipprovdi
dwar |-e¢tezzjoni ta’ anatoc¢izmu u dwar it-talbiet tas-

socjeta attrici wara illi l-istess attrici tipprovdi rendikont i
juri (@) kemm kien ikun il-bilan¢ fl-1 t'Ottubru 1999 jekk
jinhadmu imghaxijiet semplic¢i fuq id-dejn kollu u (b) kemm
kien ikun il-bilan¢ fl-istess data jekk jinhadmu imghaxijiet
sempli¢i fuq dik il-parti tad-dejn li hija I-bilan¢ ta’ loan
account u imghaxijiet komposti fug dik il-parti li hija I-
bilan¢ ta’ overdraft account.

Tipprovdi dwar I-ispejjez fis-sentenza finali.

< Sentenza In Parte >

Pagna 8 minn 8
Qrati tal-Gustizzja



